
Inuussutissarsiutiginagu kapisilinniarneq inuussutissarsiutigalugulu kapisilinniarnermi nalunaaruteqartarneq pillugit Namminersorlutik Oqartussat Nalunaarutaat


Siunnersuut Naalakkersuisut tusarniaanermi nittartagaanni piffissami 2025-mi juulip ulluisa 11-iannit juulip ulluisa 21-ata tungaanut tamanut saqqummiunneqarnikuuvoq, soorluttaaq siunnersuut Namminersorlutik Oqartussani namminermi Aalisarnermut Siunnersuisoqatigiinnilu ilaasortanut tusarniutigineqarsimasoq.

Piffissap tusarniaaffiusup naanerani tusarniaaffigineqartunit arlalinniit tusarniaanermi akissutinik Naalakkersuisut tigusaqarsimapput, akissutillu tulliuttumi issuarneqassallutik.  Tusarniaanermi akissutinut Naalakkersuisoqarfiup oqaaseqaatai uingasumik allanneqarput. 


Pinngortitamut Avatangiisinullu Naalakkersuisoqarfik 

”Pinngortitamut Avatangiisinullu Naalakkersuisoqarfiup maluginiarpaa kapisillit soorlu eqalunniarnermi pisarisuukkat  pineqartarnissaat nalunaarutigineqartarnissaallu eqqumaffigineqarsimanngitsoq. Taamatut pisoqartillugu nalunaaruteqartarnissanut tunngasut ilanngunneqarnissaat Naalakkersuisoqarfimmit kaammattuutigineqarpoq.”
Kapisillit pisarisuukkat pillugit Pinngortitamut Avatangiisinullu Naalakkersuisoqarfiup oqaaseqaateqarnera aallaavigalugu nalunaarutissatut siunnersuummi § 1-imi kapisillit pisarisuukkat inuussutissarsiutigalugu kapisilinniat akuersissutaat assigalugit nalunaarutigineqartalissasut.

Tamatuma saniatigut kapisillit Kapisillit Kuuaneersut aqunneqarnissaanut nangilluni sulinissamut aammalu kapisillit Kapisillit kuuaneersut Kapisillit eqqaani pisunut allanut imminnut akornusersuutaanngitsumik aqunneqarsinnaalernissaanut oqaloqateqarnissamut Naalakkersuisoqarfik piareersimavoq.
”Kapisillit Kapisillit kuuaneersut aqunneqarnissaanut Kapisillillu eqqaani pisut allat eqqarsaatigalugit suliassat nalunaarutip atuutilereerneratigut nangillugit eqqartorneqarsinnaassapput. Ukiut siuliini aqutsisimanermut assingusumik kapisilinniarnerup aqunneqarsinnaanissaa siunnersuummi kisimi siunertaavoq.”


Kommuneqarfik Sermersooq

Kommuuni siunnersuummut oqaaseqaatissaqarani nalunaarpoq.


QAK

QAK-ip ilisimatitsissutigaa tusarniaassut tusaatissatut tiguneqartoq tamatumalu saniatigut allanik oqaaseqaatissaqartoqanngitsoq.


SIK

SIK-ip ilisimatitsissutigaa annertunerusumik oqaaseqaateqarani siunnersuut taperserneqartoq.


Oceans North Kalaallit Nunaat 

“Kapisillit (Atlantikup Kapisilia) issittoq tamaat eqqarsaatigalugu annertuumik aarlerinartorsiorput. Kapisillit nunarsuaq tamakkerlugu 2006-imit 2020-mut 23 %-imik ikileriarsimapput, Norgemilu aammalu Saamit nunaani silap kissatsikkiartornerata immamilu pissutsit allanngornerisa kingunerisaanik aalisakkat allat soorlu kapisillit qatigallit kapisilinnut nalinginnaasunut eqalunnullu assigiinngitsunut ajoqutaasumik takkussimapput.  

Kapisillit Kuua eqqarsaatigalugu pissutsit suli ilungersunarnerupput. 
· Kalaallit Nunaani IUCN-ip aappaluttumik naqinnilerlugit allattuiffiani Kapisillit kuuata kapisilii "aarlerinartorsiortutut" nalunaarsugaapput. 
· Kisitsisit 2016-imeersut naapertorlugit kuummit kapisileeqat 6.000 missaat sisusarput 300 missaannaallu nalinginnaasumik majortarlutik. 
· Ukiut 57 -it ingerlanerani kapisillit 52 % missaanik ikileriarsimapput, kuup eqqaani qassusersorneq kuummilu namminermi aalisartarnerit pissutaallutik. 

Taamaattoqarnerata makku pisariaqalersippai: 
· Kapisillit sananeqaatsimikkut immikkuullarissusaasa aarlerinartumillu inissisimanerisa annertusisamik qaammarsaatigineqarnissaat. 
· Eriagisassanut pilersaarutissap nakkutilliinerillu inerisarnissaat, tassunga ilanngullugit aaqqissuusamik kisitsisarnissaq aammalu majortartut sisusartullu/suffisimasut uuttortarnissaat. 
· Aalisakkanik aqutsinermi silap allanngornerinik naleqqussartarnissaq avatangiisillu eqqarsaatigalugit siammasinnerusumik iliuuseqartarnissaq.  
· Tatisimanninnerit pinngitsoortinniarnissaat soorlu kapisilinnik tukertitsinermi uumatitsivinnik ammasunik atuisarnerit. Uumatitsiviit ammasut atorlugit kapisilinnik tukertitsisarnerit inerteqqutigineqalernissaat nunani allani oqallisigineqaleraluttuinnarpoq nappaatinik tunillaasarneri mingutsitsisarnerilu eqqarsaatigalugit. Uumatitsiviit ammasut atorlugit tukertitsisarnerit nunatsinni killilimmik atorneqarnissaat inerteqqutigineqarnissaanilluunniit imalimmik inatsisiliornissartik Naalakkersuisut maannangaaq eqqarsaatigisariaqalerpaat uumatitsiviit ammasut nunatsinni atorneqalersinnagit kapisillit nujuartat illersorsinnaajumallugit. 
· ONKN taamaattumik isumaqarpoq nalunaarutissaq una ajunngitsumut alloriarnerusoq tammaatorli kapisillit nujuartat illersorsinnaajumallugit amerlanernik akuutitsinissaq qulakkeerinnittunillu aalajangersagaqarnissaa pisariaqassaaq. 

Kapisillit qatigallit 
ONKN-ip nuannaarutigaa Kalaallit Nunaani kapisillit qatigallit pisarineqartartut nalunaarsorneqartalermata Naalakkersuisullu kaammattorlugit kapisillit qatigallit maannangaaq nakkutigineruleqqullugit iliuusissaajunnartunillu pilersaarusiulereeqqullugit. Norgemi misilittakkat takutippaat kapisillit taamaattut nunanit allaniit takkuttut najukkani uumasunik ulorianartorsiortitsisinnaasut, Atlantikup kapisilianut unammillertitut inissinnermikkut ajornartorsiortitsisinnaasut kiisalu kuuni immamilu inussutissat ingerlaartarnerinik allanngortitsisinnaasut.

Silap allanngoriartornera eqqarsaatigalugu ONKN-imit kaammattuutigineqarpoq nalunaarutissaq silap allanngornerata pilersitaanik naleqqussarnissamut politikimik siammasissumik atuutilersitsinermik malitseqartinneqassasoq soorlu suffisarfiit nillertumiittut illersorsinnaajumallugit aammalu uumasoqarfiit/aalisagaqarfiit silap kissassusaata allanngorneranik malussajasut sunnertissinnaanerat annikinnerpaaffianiitissinnaajumallugu. 

Oqaaseqaatit aalajangersimasut kaammattuutillu 
§ 3 aamma 7-8 (akuersissutit nalunaaruteqartussaatitaanerlu) 

Oqaaseqaat: Akuersissummik pissarseqqaartarnissamik piumasaqaat nalunaaruteqartussaatitaanerillu sukateriffigineqarneri ONKN-imit taperserneqarput. Piumasaqaatit malinneqarnissaat eqqarsaatigalugu qarasaasiat atornagit nalunaaruteqartarnerit eqaannerisariaqarnerat maluginiarparput.

Innersuussut: § 7 imm. 2 aamma 8 -mu t ilassutit: 
“Kalaallit Nunaanni Aalisarnermut Piniarnermullu Nakkutilliisoqarfiup attavigineratigut oqarasuaat aqqutigalugu kissaateqarnikkut nalunaaruteqartoqarsinnaavoq pisarisimasat pisaqannginnerilluunniit nalunaarutigineqartut nakkutilliisoqarfimmit namminermit immersorneqartussanngorlugit.” 
Taamaasiornikkut aalisartut qarasaasiatigut attaveqarsinnaanngitsut pisussaaffimminnik naammassinninnissamut periarfissinneqassapput. 

§ 4 aamma § 5 (Pisassat ullorlu atuutsilerfissaa) 

Oqaaseqaat: Ukiumoortumik pisassiisoqartarnissaanik ullormilu aalajangersimasumi aallartiffeqartarnissamik isumaga ONKN-imit taperserneqarpoq. Sippulimmilli aalisartoqannginnissaa qulakkeerniarlugu inuussutissarsiutiginagu aalisartunut ullormiit ullormut killiliisarsinnaanissat innersuussutigineqarput. 

Innersuussut: § 4. imm. 4-mi nutaamik aalajangersaasoqarpoq: 
“Inuussutissarsiutiginagu aalisartartut pisarisinnaasassaanik inuit ataasiakkaat ullormut pisarisinnaasassaasa amerlanerpaaffissaat pillugit Naalakkersuisut aalajangersaasinnaapput. 
Pisassat aalisartunit ikittuinnarnit piaakannersumik pisarineqartannginnissaat qulakkeerniarlugit taamatut aaqqissuussisarnerit soorlu Norgemi Canadamilu atorneqartarput. 

§ 12 (Kapisillit kuuat immikkut) 
Oqaaseqaat: ONKN-ip isumaa naapertorlugu sammineqartut taanna pingaarnersaraat. Kapisilinni kapisillit ikiliartorput kapisillillu ukiumut suffisartut untritillit arlaqartuinnaasut uppernarsineqarnikuulluni. 
Kapisillit kuuani killilersuutaaniartut immikkut ittut ONKN-imit tamakkiisumik taperserneqarput, tassunga ilanngullugu kuup akuanit 1.000 meterimit qaninnerusumi qassusersortoqaqqusaasanngitsoq aammalu qissattaatit arlalinnik qarsorsallit inerteqqutigineqarnissaat. 

Innersuussut: 
1. § 12 imm. 7 annertusinera (catch-and-release) 

Uannga:  
“Aalisarnermi pisat avalatseqqittarnissaat Naalakkersuisut aalajangiussinnaavaat." 
Uunga: 
“Aalisarnerup piffissap ilaani matugallartarnissaa imaluunniit aalisarnerup nalunaaruteqartussaatitaalluni avalatsitseqqittarluni kisimi ingerlanneqarnissaa Naalakkersuisut aalajangiussinnaavaat. 
1. § 12-imi imm. 9 nutaaq: 

“Pisat avalatseqqittarnissaanut tassunga ilanngullugit qarsorsat akimmiffeqanngitsut atortarnissaat aalisakkallu toqusoortannginnissaat siunertaralugu erngerluni avalatsittarnissaanut ilitsersuutissanik periusissanillu maleruagassanngorlugit Naalakkersuisut aalajangersaasinnaapput.” 

1. ONKN- ip ilanngullugu kaammattuutigaa Kapisillit Kuuani qissattarluni kapisilinniarnermi ullormut pisarisinnaasat amerlanerpaaffissalerlugit killiliisoqarnissaa ilanngullugu inassutigineqassasoq. 

§ 13 (Pineqaatissiissutit) 

Oqaaseqaat: Pineqaatissiissutissatut periarfissat ONKN-imit naammaginartutut nalilerneqarput. 

Innersuussut: Arlaleriarluni unioqqutitsinerit akiliisitsinermik imaluunniit akuersissummik arsaarinnikkallarnermik arsaarinnivinnermilluunniit kinguneqarsinnaaneri pillugit paasissutissanik ilanngussigit. 

§ NUTAAQ KAPISILINNIK TUKERTITSISARNERIT ATORNAVEERSAARNISSAT AALISAKKALLU NUTAAT ISAASUT PINAVEERSAARNISSAAT 

Oqaaseqaat: Kapisilinnik tukertitsinermi uumatitsiviit Kalaallit Nunaani atorneqarneq ajoraluartut, kapisillit nujuartat illersorsinnaajumallugit nunat allat tukertitsivinnik atuinernik killilersuilereersimanngikkunik inerteqquteqalereersimapput. Kapisillit qatigallit Norgep avannaanut pisalersimasut amerlasoorujussuupputtaaq. 

Innersuussut: Paragraf-imik nutaamik ilanngussigit (§ 14-itut nutaatut) ima oqaasertalimmik: 
“Kapisilinnut nujuartanut pitsaanngitsumik sunniutaasinnaasut pinaveersaartinnissaanut Naalakkersuisut erseqqinnerusunik maleruagassiorsinnaapput tassunga ilanngullugit kapisilinnik tukertitsinermi uumatitsivinnik ammasunik atuisarnerit ineqqutigineqarlutilluunniit killilersorsinnaanissaat kiisalu aalisakkat allat takkussuuttut soorlu kapisillit qatigallit nakkutiginissaanut akiornissaanullu periusissanik." 
Siunissaq isigalugu sakkussaassaaq pingaarutilik, tukertitsisalernissamillu qinnuteqartussaajunnartunut ersarissumik oqariartornerulluni.  

Innersuussutit allat 
Nalunaarutip aalisartunut innuttaasunullumi allanut paasisitsiniaalluni qaammarsaallunilu atortussanik ilaqartinneqarnissaa kiisalu pisanik nalunaaruteqarsinnaanerit eqqarsaatigalugit aalisartunit utoqqarnit nunaqarfinnilu attaviluttuni atorneqarsinnaasunik aqqutissiuussisoqarnissaa ONKM-imit innersuussutigineqarpoq. 

Nalunaartumi imaattunik erseqqissumik allassimasoqarnissaa ONKN-imit kaammattuutigineqarpoq: 
“Nalunaarutip atuutilersinneranut atatillugu maleruagassat pillugit inuussutissarsiutigalugu saniatigooralugulu aalisartunut paasisitsiniaasoqarnissaa Naalakkersuisut isumagissavaat.” 
Oqaaseqatigiit taakku ikaarsaariarnermi aalajangersagassanngortinneqarsinnaapput oqaaseqatigiinniluunniit kajumissaatitut ilanngunneqarsinnaallutik. 
Kiisalu aalisagaasatsillugu Naalakkersuisut piffissami aalajangersimasumi aalisarnernik matusigallarsinnaanissaat avalatseqqitassanik aalisartartut kisiat eqqarsaatiginagit. 
Avalatseqqitassanik aalisartarneq pillugu ilitsersuusiortoqassasoq kukkusumik iliortarnerit avalatsitassat toqusoortorpassuaqarnerinik kinguneqartarsinnaassammata. 

Kapisilinnut allattuiffimmut nalunaarsuisalernissamik innersuussutit: Kapisillit qatigallit pisarineqarsimasut kapisilinnut allattuiffimmut nalunaarsorneqartalernissaat ONKN-imit innersuussutigineqarpoq taamaasillutik qinikkat kapisillit qatigallit imartatsinni kuunilu qanoq siammarsimatiginerinik sukkasuumik paasissutissanik pissarsisinnaalissammata. 

Tusarniaanermut atuutilersinnissaanullu tunngasut naatsumik saqqummiunneri.
Nalunaarutissap 1. august 2025 atuutilersinnissaa qanillilluinnartoq tusarniaasoqarnera ONKN-imit maluginiarneqarpoq tusarniaanerlu sivikitsuaraalluni. Tusarniaanernit akissutaajunnartut tusaatissaanartut tiguneqartannginnissaasa suliallu ingerlanerani suliamut akuutillugit atorneqartarnissaasa kiisalu oqaaseqaatit tiguneqartut aallaavigalugit nalunaarutissat naleqqussarneqartarnissaasa pingaaruteqassusaa erseqqissaatigerusupparput. 
Taamaattumik suliap ingerlanerani tusarniaaffigineqartut isumalimmik akisussaaffilimmillu akuutinneqartarnissaat, nalunaarutissat tusarniaarit naammasseriitsiarnerata kingorna atuutilersiinnartarnagit tusarniaanernillu akissutit nalunaarutissap oqaasertassaani takuneqarsinnaanngorlugit atorneqartarnissaat ONKN-imit neriuutigineqarpoq.

Ocean Norths Kalaallit Nunaanit oqaaseqaatit soqutiginarlutillu kaammattuutitaqarput kapisilinniarnerup aaqqissuuteqqissinnaanera pillugu misissuinissani eqqartugassaqqissunik.  Kaammattuutigineqartulli inatsimmi 1. august 2025-mi atuutilersussami ilanngunneqanngillat, ilaatigut inatsisip teknikkertai patsisigalugit aammalu atuutilersinneqassappata  piffissaq sivisooq atorlugu soqutigisaqartunut allanut politikikkullumi oqaloqatigiissutigineqaqqaartariaqarmata. Nalunaarutissap atuutsilersinnginnerani taamatut oqaloqatigiissinnaanissaq periarfissaasimanngilaq.


Sisimiuni Saniatigooralugu Piniarnermik Allagartallit Peqatigiiffiat (“Nattoralinnguaq”)

Siullermik siunnersuummut oqaaseqaateqassagutta ulloq kingusinnerpaamik nalunaarfissaq allassimavoq. tallimanngornermi 21. juli 2025 nal. 16.00 issuarneqarpunga) issuaaneq naavoq. Ulloq eqqortoq 21 Juli 2025 ataasinngorneruvoq. Tallimanngornerunani. Kukkusumik ullulerneqarsimavoq. tamannalu akuersaarneqarsinnaanngilaq.
Tusarniummi	pingaarnersaasutut		pineqarpoq	Kapisilinniarnermi		pisanik pisaqarsimanngikkaluaraanniluunniit	nalunaarsimanngitsut		qinnuteqarnerup	tullianni pisassinneqassanngitsut. Kalaallit Nunaata NASCO-mi ilaasortatut pisussaaffimminik eqquutitsinnginnera patsisaavoq.
Naak tamakku Politikkerit kusassangaarlutik oqaaserisartagaat. Imatummi oqaaseqartarput pisuussutit uumassusillit inuiaat kalaallit namminneerlutik pigisaraat namminerlu oqartussaaffigalugit. Politikkerit oqaaserisartagaat ilumoorpat pisuussutit uumassusilinnik aqutsinermi Kalaallit Nunaat NASCO-mut naalagarsiortussaanngilaq. 
Tusarniaanermi piffissaliussaq sivikinneranut pissutaasoq 1 august atuutilerniassammat.
Taamaattoqarsinnaanngilaq tusarniaanermi suleriaaseq nalinginnaasoq sapaatip akunneri 4 sisamat minnerpaamik sivisussuseqartussaavoq.  Aalisarnermut, Piniarnermut, Nunalerinermut Imminullu Pilersornermut Naalakkersuisoqarfik nammineq pisuuvoq tusarniaassut kingusippallaammik nassiussimaguniuk.
1. august 2025-imi atuutsilersussamik tusarniaasinnaanngillat.  Tusarniaanermi akissuteqarfissatut killiussaq tallimanngorneq 21. juli 2025 allakkami allassimasoq kukkusuuvoq. Nutaamik tusarniummik ingerlatsisoqartariaqarpoq ukioq 2026-mi atuutilertussamik.
Qaammat Juuli inuttaasut amerlasuut sulinngiffeqartarput akinissaminullu piffissarititaasoq naammassisinnaanagu. Taamaattumik suleriaaseq tusarniariaaserlu eqqortoq atorlugu ingerlanneqartariaqarpoq ukiorlu 2026-mut atuutilertussamik tusarniaaneq ingerlanneqartariaqarpoq.
Uunga siunnersuut:
Inuussutissarsiutiginagu kapisilinniarneq aamma inuussutissarsiutigalugu kapisilinniarnermi nalunaaruteqartarneq pillugit Namminersorlutik Oqartussat nalunaarutaat. 
§3 Imm. 2. §§ 7 aamma 8 nalunaaruteqartussaatitaanermik eqqortitsisimanissaanik piumasaqarneq akuersaarneqarsinnaanngilaq. Nalunaarsimanngitsut aalisarsinnaanermut akuersissummik pissarsinngitsuussasut. Taamatut piumasaqarneq peerniarsiuk taamaattoqarsinnaanngilaq.
Taamatut piumasaqarneq pisuussutinik uumassusilinnik atuisut ikilisarneqarnissaanik suliniuteqarnertut nalilerneqartariaqarpoq. Aalisarnermut, Piniarnermut, Nunalerinermut Imminullu Pilersornermut Naalakkersuisoqarfiup inuit pisuussutinik uummassusilinnik atuisut tapersersornerusariaqarpai aamma nunat tamalaat sulianiaqatigiiffiisa suleqatiginerini.  Nunanut allannut anngaaginnarnersuaq unittariaqarpoq illersorneeruppugut illersorniartigut. Pisuussutit uumassusillit atuisuusugut aporfilersuinnarsinnaanngilaatigut.
Qanoq ililluta imminut pilersussagatta pisuussutinik uumassusilinnik atuineq ukiut kingulliit sutigut tamatigut sakkortusigaluttuinnartillugu. Kalaallillu innuttaasunut killilersuineq annertusiartuinnartillugu.
§ 6. Qassutit 2.000-inik nigartallit annerpaamik 30 meter kisimik atoqqusaapput tassuunakkut annertuumik killilersuineq ingerlatereerparsi suli annerusumik piumasaqartarneq unitsinniarsiuk.  Angerlamut apuukkanni ingerlaannaq kiisa nalunaaqqusisalerpusi. Kapisillit tunitsivinnut tunisaanngillat nammineq pisassatsinnik kapisilinniartarpugut. Immitsinnummi pilersorniaratta. 
§ 13 unioqqutitsigutta pinerluttulerinermi Inatsimmik unioqqutitsilaaginnartussaavugut. Imminut Pilersornissamut Naalakkersuisoqarfik piumasaqangaarmat.
Piniarneq aallaaniarnerlu pillugit inatsisartut inatsisaat 13. juni 2023-meersoq. Atuutilersinneqartoq kingunerlutsitserujussuarsinnaavoq. Takulluaruk 40 Imm. 2-3. Ataani atsiortup inatsisip taamak sukangatiginera akuerisinnaanngilaa.
Naggataatigut aalisarnermut Piniarnermut Nunalerinermut Imminut pilersornermut Naalakkersuisoqarfik kaammattussavarput pisuussutinik uumassusilinnik sakkortuumik aqutsineq eqqarsaatigilaarniarsiuk nuannerunnaarpoq pisuussutinik uumassusilinnik atuisuulluni killilersuinersuaq ingattarserpallaaleqaaq."
”Nattoralinnguaq”-imit oqaaseqaatit eqqarsaatigalugit tusarniaanissamut piffissarititap sivikippallaarnera Naalakkersuisoqarfimmit isumaqatigineqarpoq. Kapisilinniarnerup 1. august aallartittussaanera aaqqiissutissallu piffissaq nallertinnagu aaqqittariaqarneri patsisaavoq. Nalunaarut aqqutigalugu allannguutissatut siunnersuut kapisilinniarnerup ukiuni kingullerni allanngortittarneranit allaanerussuteqangaanngilaq taamaattumillu isumakuluutissaanani.
Kapisilinniarnerup aaqqiiffiginiarnerani nunanik tamalaanik suleqateqarnermut oqaaseqaatit, kalaallillu politikeriinit suleqatigiinnerup taamaatinnissaanik kissaatit aallaavigalugit oqaatigineqassaaq pineqartumut tunngatillugu politikikkut aalajangiussat allanngortinneqassappata allaffissornikkut politikikkullu piareersarluarsimanissaq pisariaqartussaassaaq, tamannalu 1. august 2025 nallertinnagu pisinnaanngimmat apeqqut siunissami Kalaallit Nunaani aalisarnerup aaqqissuuteqqinnissaani ilanngunneqarumaarpoq. 

Nalunaarummut matumunnga tunngasunik tusarniaanermi akissutinik allanik tigusisoqarsimanngilaq.

Notat   Allakkiaq  

Til   Aalisarnermut, Piniarnermut,  Nunalerinermut Imminullu  Pilersornermut Naalakkersuisoq                  

  

  

  

  

  I nuussutissarsiutiginagu kapisilinniarneq inuussutissarsiutigalugulu  kapisilinniarnermi nalunaaruteqartarneq pillugit Namminersorlutik Oqartussat  Nalunaarutaat       Siunnersuut Naalakkersuisut tusarniaanermi nittartagaanni piffissami 2025 - mi juulip  ulluisa 11 - iannit juulip ulluisa 21 - ata tungaanut tamanut saqqummiunneqarnikuuvoq,  soorluttaaq siunnersuut Namminersorlutik Oqartussani namminermi Aalisarnermut  Siunnersuis oqatigiinnilu ilaasortanut tusarniutigineqarsimasoq.     Piffissap tusarniaaffiusup naanerani tusarniaaffigineqartunit arlalinniit tusarniaanermi  akissutinik Naalakkersuisut tigusaqarsimapput, akissutillu tulliuttumi issuarneqassallutik.   Tusarniaanermi akissutinut Naalakkersuisoqarfiup oqaaseqaatai uingasumik  a llanneqarput.        Pinngortitamut Avatangiisinullu Naalakkersuisoqarfik      ” Pinngortitamut Avatangiisinullu Naalakkersuisoqarfiup maluginiarpaa kapisillit  soorlu eqalunniarnermi pisarisuukkat  pineqartarnissaat  nalunaarutigineqartarnissaallu eqqumaffigineqarsimanngitsoq. Taamatut  pisoqartillugu nalunaaruteqartarnissanut tunngasut  ilanngunneqarnissaat  Naalakkersuisoqarfimmit kaammattuutigineqarpoq.”   Kapisillit pisarisuukkat pillugit Pinngortitamut Avatangiisinullu Naalakkersuisoqarfiup  oqaaseqaateqarnera aallaavigalugu nalunaarutissatut siunnersuummi § 1 - imi kapisillit  pisarisuukkat inuussutissarsiutigalugu kapisilinniat akuersissutaat assigalugit  nal unaarutigineqartalissasut.    

